
· Ek wil asb inteken op Verskil
· Kanselleer asb my intekening op Verskil




19 Februarie 2010



Ons sê baie baie dankie! …. 

En ons bly bid!

Beste kollegas,

Kan ons genoeg dankie sê vir die oorvloed reën hier in die noorde en dit tenspyte van voorspellings in September verlede jaar van ‘n El Nino met sy gepaardgaande droogtes. 
Ek het vanoggend met ‘n paar kollegas uit ons plattelandse gebied geskakel en almal jubel oor ‘n goeie en selfs buitengewone goeie jaar.

Dit is net genade!

Saam met dit praat ek Maandag wat verby is by die ASM met die verteenwoordigers uit die Oos-Kaap en hoor hulle noodroep.

Dit wat op die oomblik by hulle en aangrensende gebiede gebeur is vernietigend.

Die droogte vernietig nie net die natuur nie, maar ook hoop en in sommige gevalle geloof.  Hoe kan ons anders as om vir hulle te bly bid. 

Kan ek twee dinge vra:

· Dat ons Sondag in ons eredienste dankie sê vir die oorvloed wat ons ontvang het en ook bid vir hulle wat steeds swaarkry.

· Kan ons dalk ook van die kansel vra dat ons lidmate (waarvan baie deel is van landbou-organisasies) ernstig dink oor hoe ons nog meer tasbaar kan uitreik na broers en susters in die gebiede.  Ek onthou in die vroeë 80’s toe ek in Potch was en ons in die Weste vir twee drie jaar droogte beleef het hoe boere uit die ooste van land 10 000 bale voer gratis kom aflewer het.  Dalk gebeur dit reeds.  Ek weet nie.  Dalk sit daar Sondag iemand voor jou wat wag om ‘n wonderlike inisiatief te begin.

Mag jy ‘n wonderlike naweek hê.

Johan Pienaar
Terug na Inhoud



Inhoudsopgawe
[Kliek op die onderstaande skakels]

· Aandag: Huweliksbevestigers [NB]
· Belangrike kennisgewing: Haiti ramp 
· Bybel-Media nuus
· Teo-nuus
· Konferensies, werkwinkels, ens

*  Christ for Moot vir Christus - 20 Februarie


*  Liturgiese werkwinkel - 22 Februarie


*  Choose Life (Youth) :  A value-based approach to HIV prevention - 24-26 Februarie

*  Geleenthede/kursusse vir voortgesette bedieningsontwikkeling - Maart en April

*  Lewensverryking Seminare -  5-7 Maart

*  Omhels jou aftrede - 'n nuwe begin - 6 Maart


*  Pastorale beradingskursusse deur prof Wentzel Coetzer (Potchefstroom) - 6 Maart en 17 April


*  VBO-kursus: Groei oor grense deur 'n luisterkultuur te ontwikkel - 23-25 Maart


*  "Missionary by its very nature" deur prof Roger Schroeder - 24 Maart
· Kollega- en gemeentenuus
· Ander nuus
· Verjaarsdae
· Ten slotte
 Huweliksbevestigers 
*  Dankie vir die samewerking wat ons ontvang het met die onlangse inwin van data. 
*  Het jy enige klagtes/menings/ondervindings (ook positiewe opmerkings) oor jou skakeling met die Streekkantore van die Departement Binnelandse Sake? 
 >  Ons versoek jou vriendelik dog dringend om dit asseblief vir ons op skrif te stel  -  
Kliek hier en stuur 'n epos aan Hermien.

*  Soos in die vorige amptelike skrywes genoem, wil ons graag hande met die Departement vat om hierdie proses [wat 'n frustrerende en kommerwekkende proses blyk te wees] so glad as moontlik te help maak. 
Terug na Inhoud

 Belangrike kennisgewing 
Die rekeningnommer vir die Beyers Naude Special Fund is verkeerd aangedui met die omsendskrywe: Haiti ramp van 20 Januarie 2010.

Die SA Raad van kerke het die volgende nommer verskaf:

Beyers Naude Special Fund: (administered by the South African Council of Churches).
Name

:  Beyers Naude Special Fund 
Bank

:  Nedbank
Acc No

:  219 019 66 99 98
Swift code
:  NEDSZAJJ 
Bank Code
:  190805   Nedbank. Fox Street, Johannesburg.

Donations should be marked ‘HAITI’. 

Terug na Inhoud
 Bybel-Media nuus
Die week stel Bybel-Media met trots twee besondere publikasies bekend, naamlik: 

Aan tafel met Jesus én Goeie nuus om te bely.  Saam hiermee verskyn die jongste uitgawes van Kerkbode en LIG.  Hierdie vier publikasies moet jy onder oë kry!

>>  Lees meer hieroor in die aangehegte nuusbrief!

Terug na Inhoud
 Teo-nuus
Hierdie week word daar gefokus op verlede week se Fakulteitsopening (van die NGK) wat aan die skepping en evolusie gewy is. Prof George Claassen het die hoofrede gelewer en proff Cornél du Toit en Danie Veldsman het daarop gereageer. Sien die bydraes van proff Claassen en Veldsman.

 

Aangeheg ook die lesing van prof Piet van der Merwe oor die spanning tussen teologiese opleiding, kerk en universiteit wat hy by die ander Fakulteitsopening (van die NHKA) gelewer het. 

 

Dr Gerrit Brand skryf oor die taal wat God praat.  Ter afsluiting kan u ook die afskeidswoorde van prof Piet van der Merwe en mev Adri Goosen lees.

Terug na Inhoud

 Konferensies, werkwinkels, kampe ens.

Christ for Moot vir Christus (CMC):  20 Februarie by NG Rietfontein-Noord.  Volledig inligting is aangeheg.

Terug na Inhoud
************************************************
· Liturgiese werkwinkel :  22 Februarie vanaf 09:00-12:00 by NG Riviera
· Navrae:  ds Dieter de Bruin, sel 083 375 3457.
Terug na Inhoud
************************************************

Choose Life (Youth) :  A value-based approach to HIV prevention - André de la Porte van HospiVisi gee kennis van 'n trauma opleidingsessie wat gedurende 24-26 Februarie in HospiVisis se opleidingslokaal by die Tshwane Distrikshospitaal aangebied word.  
· Inligting word aangeheg.

Belangstellendes kan hom kontak by andred@hospivision.org.za / tel 012-3299492 / www.hospivision.org.za
Terug na Inhoud
************************************************

Die Sentrum vir Kontekstuele Bediening, Fakulteit Teologie (UP) in samewerking met Sentrum vir Bedieningsontwikkeling Excelsus bied gedurende Maart en April die volgende geleenthede/kursusse vir [image: image1.jpg]Nuusbrief - Noordelike Sinode

verskil




voortgesette bedieningsontwikkeling aan.

· sien die aangehegte inligting. 
· Vir detail kan jy die betrokke kursus op die webbladsy van die Sentrum vir Kontekstuele Bediening (http://www.ccm.up.ac.za) oproep - kies by Afrikaans (akademiese programme(.
Terug na Inhoud
************************************************

Lewensverryking Seminare bied van 5-7 Maart 2010 ’n seminaar in Huweliksvoorbereiding aan by die Midway Inn in Middelburg, Mpumalanga.  

· Die aanbieders is ds. Sors en Lida Geldenhuys en ds. Janus Roux.  
· Daar is gewoonlik baie positiewe terugvoer oor die seminaar deur die paartjies wat dit bywoon.  
· Persone wat meer oor die seminaar en van Lewensverryking wil weet, kan op ons webwerf gaan kuier by www.lewensverryking.co.za.  Kyk Seminare; Huweliksvoorbereiding.

Terug na Inhoud
************************************************

Omhels jou aftrede - 'n nuwe begin:  Die konferensie vind by die NG Kerk Kameeldrif op Saterdag 6 Maart plaas vanaf 08:30 – 16:00.  Besoek die webblad by www.kamcare.org/upcoming_events vir die inskrywingsvorm.
Terug na Inhoud
************************************************

Pastorale beradingskursusse aangebied deur prof Wentzel Coetzer (Potchefstroom):

· 6 Maart 2010 - Die Vaderhart van God

· 17 April 2010 - Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA.
· Volledige inligting word aangeheg
Terug na Inhoud
************************************************
VBO- Kursus:  Groei oor grense deur 'n luisterkultuur te ontwikkel
Jampie Nel skryf soos volg:  Kollegas, julle word uitgenooi om die volgende VBO-kursus by te woon by Achterberg. 23-25 Maart 2010 – aangebied deur dr Frederick Marais vir Hoëveld-; Oostelike-; Noordelike; en wes-Transvaal-sinodes. Jy kan self inskryf, maar ek sou baie graag daarvan wou hoor as jy dit gaan bywoon. Ek beveel dit baie sterk aan – dis werklik ’n kursus wat leiers help om die gemeente as sisteem beter te kan verstaan.  

· Belangrike inligting word hierby aangeheg.
Terug na Inhoud
************************************************

Dagkonferensie op 24 Maart 2010 met prof Roger Schroeder - 24 Maart 2010 

*  Hy sal in die besonder aandag gee aan die boek Handelinge en die tema "Missionary by its very nature".  Prof Nico Botha en dr Marius Nel tree ook op.

Plek:  NG Doornpoort, Boababstraat 841, Doornpoort, Pretoria - sien www.ngdoornpoort.co.za.

Koste:  R100.00

Navrae:  Daleen Kotze, tel 012-420 2348 (kantoor ure) / daleen.kotze@up.ac.za of prof Nelus Niemandt nelus.niemand@up.ac.za
************************************************
Terug na Inhoud
 Ander nuus

Een van ons dominees, dr Gustav Gous, tentmaker in Pierneef Gemeente, is tans die President van die Professionele Sprekervereniging van Suider Afrika.  Kyk gerus na die webwerf: www.psasouthernafrica.co.za 

*  Regdeur die wêreld, in lande soos die VSA, Australie, Nederland, Duitsland, Frankryk, Singapore, England, ens. behoort  motiveringssprekers aan “Professional Speakers Associations”. 
*  In Suid Afrika is daar 4 takke: Pretoria, Johannesburg; Durban; en Kaapstad.  Lidmaatskap is in drie kategoriee:  Professionele-, Korporatiewe- en kandidaatslede.  
*  In die Assosiasie kom lede bymekaar om hulle spekersstyl te slyp en om saam te gesels hoe om jou sprekerbesigheid uit te bou.  
*  Die President van die Pretoria tak is Nigel Smith ‘n toegewyde Engelssprekende christen. 
*  Twee dominees wat lede is van die PSASA is, is Callie Roos en Gustav Gous.  
>>  Uitnodiging:  Dominees wat belangstel om een byeenkoms gratis op uitnodiging by te woon, is welkom om direk met Gustav  te skakel by 0825657451 of gustav@gustavgous.co.za ; www.gustavgous.co.za of 012 3455931, wat so ‘n uitnodiging sal reel.  

Terug na Inhoud
************************************************

Bekendstelling aan gemeentes in die groter Pretoria-omgewing:  "My naam is John Mckay en ek is die nuwe Toerismebeampte by die Voortrekkermonument en Natuurreservaat in die plek van Liz du Toit. My doel is om ou vriendskappe te verstewig en om nuwe vriende vir die Voortrekkermonument te maak. Die vertroue is dat ons saam die toerisme by Voortrekkermonument in ’n nuwe, belowende era kan inlei. Daar is ’n groot entoesiasme by Voortrekkermonument en ons wil hê u moet ook in hierdie groot suksesverhaal deel.

Hierdie is ’n bekendstellingsbrief wat aan al die Kerke en Sinodes in die Groter Pretoria area gestuur word, om sodoende ’n professionele verhouding met Kerklike instansies in Pretoria op te bou . Ons nooi u hartlik uit om die Voortrekkermonument te besoek of met ons kontak te maak - telefonies of elektronies. Ons hoop om gou van u weer te hoor!
John McKay [Tourism Officer Voortrekker Monument; Tel: 012 3256 6770; Sel: 083 451 7539; www.voortrekkermon.org.za]"

Terug na Inhoud
 Kollega- en gemeente-nuus
Sinodesitting:  Ons bure Hoëveld sinode vergader van 23-25 Februarie en NG Kempton-Kruin tree op as die gasheergemeente.  Kom ons plaas hierdie geleentheid op ons gebedslys asseblief.

************************************************
Universiteitsoord:  Kontrakpos vir HUB-ontwikkelaar:
Die HUB is `n nuwe bedieningsinisiatief van Universiteitsoord. Dit is `n studente-kuierplek met eetplekke, Internet-café en pool tafels. Die doel van die HUB is om `n kuierplek te skep waar studente kan ontmoet, eet, werk, kuier, en sommer net chill. Die droom van die HUB is om `n ruimte te skep waarbinne studente van alle kulture kan tuiskom en waar vriendskapsnetwerke gevestig kan word. 

· Volledige inligting word aangeheg.
· Sluitingsdatum vir aansoeke is 1 Maart 2010.

************************************************

NAVI REDD @ LYNNWOOD:  Alle belangstellendes word hartlik uitgenooi na hierdie geleentheid op Vrydag 26 Februarie 2010 om 19:30 by die NG Kerk Lynnwood (Sussexlaan 439, Lynnwood)

Toegang:  R100  volwassenes / R70 kinders

Besprekings : 
012 3481245 (kantoorure) / 082 339 1775 (na-ure) 
************************************************


Hartbeespoort:  Johann Joubert emeriteer en sy afskeidspreek vind op Sondag 28 Februarie om 08:00 in die gemeente plaas.

· Almal word uitgenooi na die geleentheid waarna daar verversings in die saal aangebied sal word. 
· Die fisiese adres is Maraisstraat 30, Schoemansville, Hartbeespoort.

************************************************

Jakaranda hou basaar op Saterdag 6 Maart vanaf 09:00.  Daar sal baie te eet en drink wees;  Kom kuier en speel lekker saam!!  Waar?  Op die h/v Jacobsstraat en 10de Laan!
************************************************

Rietfontein-Suid bied 'n Huweliksverryking-geleentheid aan.  Alle verliefdes, verloofdes en (ou)getroudes neem kennis!

• Datum: 30 April 2010 - 2 Mei 2010
• Plek: NG gemeente Rietfontein-Suid (h/v 16de laan & Ben Swartstraat, Rietfontein)

• Spreker: Dr Arnold Mol
• Koste: R150 per paartjie (sluit in verversings en romantiese ete)

• Registrasie: Registrasievorms beskikbaar by www.rietfontein-suid.ng.org.za, kerkkantoor of skakel Frieda by 083 235 0236

************************************************

Terug na Inhoud
 Verjaarsdagwense
Hartlike verjaardagwense aan die volgende persone:

* Johnnie De Clerk (Limpopo) - 24/02  *  George Nel (Booysen - 27/02
************************************************

* Lynnette Gericke (Krokodilrivier) - 23/02  * Annet Wolhuter (Waterberg) - 23/02  * Rene van Zyl (Hartbeespoort) - 26/02  * Cecilia Greeff (Sanddrif) - 28/02
Terug na Inhoud
 Ten slotte

Woensdag 17 Februarie was Aswoensdag.  Dit beteken dat ons nou reg in die lydenstyd is.
 
Mag die lyding en sterwe en opstanding van ons Here Jesus Christus hierdie jaar vir jou baie besondere betekenis inhou
Terug na Inhoud



Bylaes



SENTRUM VIR KONTEKSTUELE BEDIENING FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus

bied aan:

ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. 

	MAART


BRUGBEDIENING

P001151
Doel van die kursus: 

Brugpastoraat (ook genoem Interim bediening) handel oor die begeleiding van gemeentes om ten tye van predikante-vakatures afskeid te neem van die vorige bedieningstydperk, en om hulle vir die volgende tydperk voor te berei. Dit gaan onder andere daaroor dat die gemeente se identiteit herontdek word. In hierdie kursus word geselekteerde predikante opgelei om gemeentes in die oorgangstyd by te staan en in 'n nuwe tydvak in te begelei.

Kursusleiers:
Dr Howard du Toit, Dr Dolf de Beer, Prof Malan Nel. Ander dosente: Prof Nelus Niemandt, Dr Jan Botha, Dr Roelf Opperman

Plek en Datum:

Pretoria: Week 1: 02-04 Maart 2010
Week 2: 16-18 Augustus 2010

NARRATIEWE BESTUUR

P001605

(Tweetalige Aanbieding)

Doel van die kursus

Die kursus fokus daarop om persone wat betrokke is by bestuur van enige aard (in die bedryfswêreld, maar ook in gemeentes) toe te rus om op ‘n narratiewe manier te bestuur. 

Kursusleier: Prof Julian Müller en Mnr Jean Cooper

Plek en NUWE Datum:

Pretoria: 16 – 18 Augustus 2010
	APRIL


Ontwikkeling van Kontekstuele Bedieninge:

MISDAAD IN SA EN DIE ROL VAN DIE KERK

P001504

(Tweetalige Aanbieding)
Doel van die Seminaar:

Misdaad is een van die mees afbrekende werklikhede waarmee Suid-Afrika tans te kampe het. Die kerk as draer van hoop het ‘n betekenis-volle rol om speel om misdaad te voorkom of te verminder. In die praktyk word egter gevind dat kerkleiers meestal nie weet waar om te begin en wat om met kriminaliteit te doen nie. Die doel van hierdie seminaar is om aan kerkleiers toerusting hieroor te gee. Dit gaan onder andere oor die analise van die misdaad-situasie, en oor die ontwikkeling van praktiese response op die misdaadsituasie in ons gemeenskappe. 

Kursusleiers: 

Dr Johan Burger (Instituut vir Sekerheidstudies), Mnr Johan Duvenhage, Dr Hannes

van der Walt 

Plek en Datum:

Pretoria: 17 April 2010
RADIO KOMMUNIKASIE
Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Kursusleier

Dr Flip Loots

Plek en Datum:

Johannesburg: 19 – 21 April 2010

KREATIEWE VEROUDERING
Doel van die kursus

· Om die nodige kennis en vaardighede aan kursusgangers te voorsien om die ouer persoon as lid van die gemeenskap beter te verstaan.

· Om die bydrae en funksionering wat die multi- dissiplinêre span lewer, toe te lig.

· Om die kerk en die gemeenskap van ouer persone, hulle familie en ander vrywilligers saam te snoer in ‘n span waar besin kan word oor eietydse bedieningsmodelle.

Kursusleier

Dr Elrisa Malan en Dr Karel Prinsloo

Plek en Datum:

Pretoria: 20 – 22 April 2010
 SEQ CHAPTER \h \r 1BYBEL EN SY BOODSKAP
Doel van die werkswinkel en kursus: 

Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied.

Kursusleiers Module 1:

Dr Gys Loubser  en Dr Gustav Claassen

Plek en Datum:

Pretoria: 20 – 22 April 2010
Wie leef, leer. Wie leer, leef.
Jy is welkom as student by die Sentrum. Kontak ons gerus.  Web: www.ccm.up.ac.za
Ek hoop om jou in een van ons geleenthede vir voortgesette bedieningsontwiikkeling te sien.
Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus

Terug na Inhoud


BYBEL-MEDIA NUUSBRIEF 3/2010

Kraakvars publikasies by Bybel-Media:

Aan tafel met Jesus ... Cas Wepener 
Preke, liturgiese voorstelle, geskiedenis, kuns, resepte

Cas Wepener wys op ’n kreatiewe manier wat ons daaruit kan leer oor wie God is en wie Christene behoort te wees. Hoe so? Omdat mense se eetgewoontes veel sê oor wie hulle is, en omdat Bybelse etes en Jesus se gelykenisse oor maaltye vir ons illustreer wie die God van die Bybel is en hoe sy hart klop. 

· ’n Besonder kreatiewe boek met aangrypende insigte oor die geskiedenis van die nagmaal en oor die dieper betekenis van ander maaltyd-geleenthede in die Nuwe Testament.

· Daar is niks soortgelyks in die Afrikaanse populêr-teologiese literatuur nie.

· Aan tafel met Jesus bevat wye verskeidenheid stof vir individuele preke of ’n preek reeks, interessante liturgiese voorstelle, en selfs resepte vir moderne gemeenskapsetes. 
Bestel by Bybel-Media teen R98,95 per eksemplaar.

Goeie nuus om te bely ... Johan Botha en Piet Naude vir slegs R119,00
Die Belydenis van Belhar ontketen vandag nog gemengde reaksies onder mense. Ook die debat oor Belhar duur onverpoosd voort. 

Met Goeie nuus om te bely – die Belydenis van Belhar en die pad van aanvaarding wil die skrywers lesers help om ’n ingeligte standpunt oor hierdie belydenis te vorm. Dit is ’n boek wat jou sal uitdaag om na te dink oor die Belydenis van Belhar en die betekenis daarvan vir ons vandag – en saam te loop
Lees in die Maart-uitgawe van LIG:
Éérs op ons troudag

Donnalee Roberts – 7de Laan se geliefde “Annelie” – en haar verloofde, Gerber Strydom, glo dat seks vir die huwelik bedoel is. Daarby droom hulle dat dit ook vir tieners cool sal wees om só oor seks te dink. LIG het dié twee op ’n mallemeule-rit geneem en twee mense ontdek wat verlief is op die lewe. En innig lief is vir mekaar.

Lees ook:

· Ina Paarman – drome onbeperk
· Die kuns om kreatief te leef

· Wanneer gelowiges mekaar aanvat

· Jou tiener en seks – mites en feite

LIG is nou ook te koop in uitgesoekte takke van Woolworths!

In Kerkbode van 19 Februarie 2010
· Ateïs het respek vir Christene
“Ek het die hoogste respek vir gelowiges. My pa is ’n toegewyde christen en vir hom het ek die grootste respek,” het prof George Claassen tydens die openingsgeleentheid van die Teologiese Fakulteit aan die Universiteit van Pretoria gesê.

Claassen is een van die bekendste moderne Afrikaners wat openlik sê dat hy ’n ateïs is. Hy is dosent in wetenskapjoernalistiek aan die Universiteit Stellenbosch.

· Verraaide kinders se harte swyg nie

Kerkbode het onlangs ‘n ontstellende briefie ontvang van ‘n vrou wat jare deur haar predikantpa gemolesteer is. Dit wat met haar gebeur het, gebeur waarskynlik met baie ander ook. Gert Pretorius, ’n sielkundige, vertel iets van wat in die hart van gemo​les​teerde kinders gebeur. En Adri-Louise van Renen, redakteur van LIG, vertel van die boek Thula Thula, wat oor dieselfde onderwerp handel. 

Lees ook:

· Bybels kan skuiling van hoop bring in Haïti

· Radiokansel uitsaaistryd woed voort

· Hoër aftree-ouderdom vir predikante?

· Hoe moet ons jou begrawe?

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Terug na Inhoud


Christ for Moot vir Christus : Beradingsondersteuning vir 

plaaslike gemeentes in die Moot by NGK Rietfontein-Noord
Die Sentrum vir Kontekstuele Bediening (SKB) van die Teologiese Fakulteit van die Universiteit van Pretoria, wil deur ‘n eendagseminaar op 20 Februarie by NG Rietfontein Noord aan alle rolspelers betrokke by berading en welsyn in die Moot, ’n geleentheid gee om saam te gesels oor die ontwikkeling van beradingsentrums in die gemeen​skap. 
Tydens die seminaar sal dr Leon Klein, die Nasionale Direkteur van die National Counselling Centre Development Ministry (NCCDM) met geestelike leiers en ander belangstellendes gesels oor die ontwikkeling van ’n berading​sentrum deur die plaaslike gemeente. 

Koste:  slegs R60.00
Kontak: Roelf (083 400 1517)
1. Klik hier vir brosjure/registrasievorm/program - Click here for brochure/programme/registration form (Word 170KB)
2. Click here for poster - Klik hier vir biljet: Centres of Healing Seminar (Word 230KB)

Choose Life (Youth):  A value-based approach to HIV prevention
Purpose: 

To train youth and youth leaders to develop, facilitate and evaluate appropriate ethical and value-based Christian responses to HIV/AIDS and to facilitate an ethical community development programme in which a Christian response to HIV/AIDS is addressed. 

Date: 24-26 February

Venues:  HospiVision Training Centre in Tshwane District Hospital.

Facilitator:  Jakes Matebesi

Program content

Knowing yourself (Day 1)

· A dark picture

· Let’s start

· My life

· Obstacles on the road

Combating HIV and AIDS through Ethical and Spiritual Conduct (Day 2)
· A Spiritual perspective on values and behaviour change

· Values

· Choose life

· Values and ethical decision-making

· Commitment

· Maintenance of value lifestyle

Knowledge, attitudes and perceptions about HIV and AIDS (Day3)

· Introduction to HIV and AIDS

· Stigma

· Statistics 

· HIV and AIDS facts versus myths

· A call to action

Course outcomes: 

· Understand and provide information about HIV/AIDS and its impact. 

· Analyze and critique definitions, attitudes, perceptions and myths regarding HIV/AIDS 

· Describe, analyze and address stigma

· Present and assess a Christian theological perspective on the disease

Cost:
R600

Registration: For more information and registration contact the HospiVision Head Office at 012 329 9492

You can also register online by clicking on the following link:

http://www.hospivision.org.za/cgi-bin/giga.cgi?cmd=cause_dir_membership&id=419&cause_id=1245
All courses are presented in association with the CB Powell Bible Centre and are accredited by UNISA.

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL
Tema en doel:  

Die kursus is gemik op 

· die ontwikkeling van kapasiteite om oor grense te luister. 

· Om ‘n Luisterkultuur in die gemeente te vestig vir oorgrens verhoudings 

Gemeentes is dikwels “begrens” deur grense wat ons af-grens van die mense na wie die Here ons stuur. Emosionele, kulturele, ekonomiese, kerklike, generasie, geografiese en geloofs-grense maak dit dikwels vir ons moeilik om met mense buite die gemeente verhoudings te bou. Baie gemeentes wil graag hulle vermoë om kontak te maak met groepe en mense wat tans nie deel is van die gemeente nie uitbou, maar programme en pogings om sulke mense te betrek sonder sukses omdat daar nie goed genoeg geluister word nie. Met die bou van luisterkapsiteite en ‘n luisterkultuur sal gemeentes beter in staat wees om oor hulle grense te kan groei.

Inhoud:

Die Seisoen van Luister se produkte-reeks is pas aangevul  met die publikasie van die kursus Vrou by die Put-stap saam met Jesus oor grense (Deelnemersgids en leiershandleiding). Dit is ‘n ses weke groepsproses waarin mense begelei word om  oor grense te groei. In hierdie kursus sal gemeenteleiers in staat stel om die Vrou by die Put proses in die gemeente te implementeer en terselfdertyd ‘n luisterkultuur te ontwikkel. 

Daar sal aan die volgende aandag gegee word

· In-oefening van die Vrou by die Put- stap saam met Jesus oor grense- proses 

· Ontwikkeling van ‘n Luisterkultuur in die gemeente 

· Die bou van luisterkapasiteit in die gemeente 

· Luisterplan vir die gemeente

· Uitrolplan vir Groei oor Grense in 2010

____________________________________________________________________________
INLIGTINGSVORM

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL

DATUM: 23- 25 MAART 2010

SESSIES: 
Di 23 Mrt 
11:00 – 13:00 Inleiding

                                  

13:00 
Middagete




   
14:30 – 17:30 Sessie 1





18:00 
Aandete





19:00 – 21:00 Sessie 2



Wo 24 Mrt
07:30 
Ontbyt





09:00 – 13:00 Sessie 3





13:00 
Middagete





14:30 – 17:30 Sessie 4





18:00 
Aandete





19:00 – 21:00 Sessie 5



Do 25 Mrt
07:30 
Ontbyt





09:00 – 13:00 Sessie 6





13:00 
Middagete





14:00 – 15:00 Samevatting

WAT U MOET SAAMBRING ASB: 

· “Vrou by die Put” deelnemers- en begeleiersgids. Bestel dit vroegtydig by Bybel Media.  Eerste oplaag is reeds uitverkoop.  Tweede oplaag behoort beskikbaar te wees vanaf 15 Feb.

WAT BESKIKBAAR IS:

· Eetgerei en ‘n snoepie

WAT DR FREDERICK MARAIS SAAMBRING:  Luisterkultuur – Kursushandleiding vir elke kursusganger.

WAT ONS VAN U VRA:  Om die kursus in sy geheel by te woon ter wille van die sinvolle toepassing daarvan binne die gemeentes.

VBO- PUNTE VIR LERAARS:  Met hierdie kursus kan 20 VBO- punte verdien word asook ’n verdere 10 VBO- punte indien u ’n kort verslaggie (halwe bladsy) skryf oor hoe die materiaal in u gemeente geïmplimenteer is.  Hierdie inligting is voorlopig en sal later bevestig kan word.

NAVRAE:  Vir verdere navrae, skakel my gerus by 082 806 6115 of e- pos ejmbergh@lantic.net
SLUITINGSDATUM:  So gou as moontlik, nie later as 1 Maart 2010.
____________________________________________________________________________

INSKRYWINGSVORM

VBO- KURSUS:  GROEI OOR GRENSE DEUR ‘N LUISTERKULTUUR TE ONTWIKKEL

DATUM:  23- 25 MAART 2010

Van

-----------------------------------------------------------------------------------------------







Voorletters
-----------------------------------------------------------------------------------------------

Noemnaam
-----------------------------------------------------------------------------------------------

ID nommer
-----------------------------------------------------------------------------------------------

Gemeente
-----------------------------------------------------------------------------------------------

Sinode

-----------------------------------------------------------------------------------------------

Selfoonnr
-----------------------------------------------------------------------------------------------

E-pos

-----------------------------------------------------------------------------------------------

Posadres
-----------------------------------------------------------------------------------------------

Verskillende opsies: Merk keuse in blokkie

Opsie 1:
Dagbesoeker: Dagfooi = R34 per dag x 3 dae = R102





Etes = R376





Totaal = R478
Opsie 2:
Suites:
R211 p/p wat deel x 2 nagte (beddegoed 




ingesluit) =   R422




Etes = R376




Totaal = R798
Opsie 3:
Suites:
R285 p/p enkel x 2 nagte (beddegoed ingesluit) 





= R570





Etes = R376





Totaal = R946

Opsie 4:
Slaapsaal:
R91 p/p x 2 nagte (linne ingesluit) = R182





Etes = R376





Totaal = R558

Belangrike prosedure

Faks inskrywingsvorm en betalingstrokie na 017 647 5020.

Besonderhede vir betaling:  Naam van rekening: NGK Sinode Suid- Transvaal, Bank: ABSA, Takkode: 632005, Rek nr: 4050306630

As verwysing gebruik u voorletters en van gevolg deur luister.
Terug na Inhoud

Pastorale beradingskursus aangebied deur Prof Wentzel Coetzer

Die Vaderhart van God 

Potchefstroom: 6 Maart 2010
In hierdie kursus word daar gefokus op die gevolge van jeugjare wat deurgebring is binne ‘n disfunksionele milieu. Die verhaal van ‘n spesifieke persoon, Jack Frost, word as voorbeeld gebruik – hoedat hy by wyse van ontvlugting vanaf al die oorweldigende emosionele pyn later in pornografie, drank en dwelms vasgevang geraak het. Na ‘n radikale bekeringservaring kry hy oorwinning oor hierdie verslawings maar worstel steeds met die emosionele skade van die verlede. Nadat hy aanvanklik verdere ontvlugting soek in ekstreme godsdienstige praktyke vind hy uiteindelik emosionele en geestelike genesing asook ‘n gebalanseerde spiritualiteit – hy beskryf hierdie keerpunt ervaring as sy ontdekking van die ware Vaderhart van God. Ten tye van sy afsterwe as gevolg van kanker in 2007 was hy ‘n internasionale spreker met betrekking tot die tema van emosionele genesing en het hy ook twee boeke rondom hierdie tema gepubliseer. Vanuit Jack se verhaal gaan ons ‘n aantal praktiese riglyne identifiseer met betrekking tot die pastorale begeleiding van persone wat dieselfde pad as Jack geloop het. 

____________________________________________________________________

Hoogtepunte uit lesings tydens die Internasionale konferensie van die American Association of Christian Counselors gedurende Sept 09 in Nashville, VSA

Potchefstroom: 17 April 2010
In hierdie kursus word daar opsommenderwys gefokus op belangrike aspekte vir die pastoraat vanuit ‘n aantal lesings wat gelewer is tydens die bovermelde konferensie – dit sluit in die volgende: 

· Dr Karl Benzio (psigiater): Addictions: sin or disease? Holistic model to understand and cure addictions.

· Dr Scott Floyd: Trauma and spirituality: how trauma impacts spiritual functioning and spiritual interventions for trauma survivors.

· Tina Brookes: Trauma response program for helping hurting children.

· Dr Josh Straub: Attachment based theory.

· Dr Paul Meier (Christen psigiater): Correctable genetic factors in your clients that can effect their recovery.

· Dr Linda Schupp (Christen sielkundige): Psycho-educational tools for trauma, PTSD, and grief.

· Combat trauma (verskillende sprekers): Healing the deep wounds of combat trauma/PTSD.

___________________________________________________________________
Plek: Gastehuis aan linkerkant van hoofgebou van ALS-groep –

ongeveer 2 km uit Potch op JHB pad (N12) aan linkerkant

GPS koördinate: Suid: 26.69543 Oos: 27.13456
Koste: R170 (sluit in sleutelnotas en verversings)

Tyd:  08.00 – 13.00

Navrae en bespreking:  0836600409 of 018-2947457 of

wentzelcoetzer@telkomsa.net (tuis)
wentzel.coetzer@nwu.ac.za (universiteit)

Handleiding: te koop (opsioneel): R150 (plus R20 vir posgeld)
Terug na Inhoud


NG GEMEENTE UNIVERSITEITSOORD

KONTRAKPOS VIR HUB-ONTWIKKELAAR
Die HUB is `n nuwe bedieningsinisiatief van Universiteitsoord. Dit is `n studente-kuierplek met eetplekke, Internet-café en pool tafels. Die besigheidsure van die Hub is tans 07.00 – 18.00. Die doel van die HUB is om `n kuierplek te skep waar studente kan ontmoet, eet, werk, kuier, en sommer net chill. Die droom van die HUB is om `n ruimte te skep waarbinne studente van alle kulture kan tuiskom en waar vriendskapsnetwerke gevestig kan word. In die proses moet die HUB selfonderhoudend wees.

HOOFTAKE:

Die geskikte kandidaat sal `n skakelpersoon wees tussen die huurders, die stuurkomitee, die kliënte  en die gemeente. Die persoon sal netwerke opbou met moontlike kliënte, funksies help fasiliteer, die HUB bemark as venue en aanvanklik die Internet-café bestuur.

PROFIEL VAN KANDIDAAT

· Iemand wat lief is vir studente en wat graag in `n studente omgewing wil werk

· Moet begrip hê vir die besondere verhouding tussen die gemeente en die HUB as besigheid

· Moet netwerke kan vestig

· Die HUB op kampus en onder besighede en privaat gebruikers kan bemark as venue

· Moet in spanverband kan saamwerk

· Goeie interpersoonlike verhoudings

· Redelike plooibare ure kan werk

· ‘n Kreatiewe benadering tot die lewe

AANSTELLING:

Kontrakpos waarvan tydperk onderhandel word tydens aanstelling. Aanvang so spoedig moontlik.

VERGOEDING:

R 5000 plus kommissie

AANSOEKE:

Stuur asseblief `n CV aan die kerkkantoor met vermelding van volledige persoonlike besonderhede, vorige werkservaring, `n kort motivering vir die aansoek en twee verwysingsbriewe


Per faks:  0865619098


Per e-pos: petra@universiteitsoord.co.za
SLUITINGSDATUM: 1 Maart 2010

NAVRAE: 

Vir meer inligting oor die pos, kontak Ronél Meylahn 082 857 5752 / rmeylahn@lantic.net

